
Свечена церемонија по повод завршувањето на средното 
образование на ромските ученици  
 
98 ромски ученици, кои го завршуваат средно училиште оваа година, добија 
признанија на церемонија која по тој повод ја организираше Проектот на УСАИД 
за образование на Ромите.  Овие ученици добија стипендии и менторство од 
Проектот за образование на Ромите во текот на две училишни години, чија цел е да 
ги подготви за полагањето на матурскиот испит.  Покрај тоа, на церемонијата им 
беа доделени признанија и на 44 дипломирани студенти од ромска 
националност кои ги завршија своите студии во изминатите четири години со 
поддршка од Проектот на УСАИД за образование на Ромите. 
 

„Сега ги гледаме дипломците кои беа поддржани од Проектот, како вработени на 
бројни јавни позиции... А очекуваме да видиме уште повеќе дипломци од ромска 
националност и во годините што доаѓаат“, рече американскиот  Амбасадор 
Филип Т. Рикер.  „Овие лица не само што ќе го подобрат својот живот, туку тие ќе 
станат застапници и лобисти на ромската заедница во Македонија, помагајќи ѐ 
да ја подобри позицијата на Ромите во општеството и докажувајќи дека кругот на 
сиромаштија и исклучување од општеството може да се прекине.“ 

 

Себијан Фејзула, студент на универзитетот во скопје, зборуваше за тоа што за 
неа значи Проектот на УСАИД за образование на ромите. “Стипендијата што 
ја добив, беше мојата најголема поддршка” рече таа. “Ми беше големо 
олеснување затоа што знаев дека не сум дополнителен трошок во буџетот на 
моите родители, а јас можев да продолжам со школувањето. Стипендијата 
ми беше мотивација, но ми наметна и обврска да ги положам испитите со 
висока оцена и да го оправдам вложувањето во мене.”  

  

Проектот за образование на Ромите го спроведува Фондацијата Институт 
Отворено Општество Македонија, преку сеопфатни образовни активности за 
учениците на сите нивоа, од претшколска возраст до универзитет.  Проектот 
работи на зголемување на бројот на ученици кои остануваат во образовниот 
процес и подобрување на успехот на ромските ученици.  Бенефициите од 
интервенциите на Проектот за образование на Ромите, кој започна во 2004 година,  
директно ги чувствуваат над 1400 ромски ученици.   
 
 



 
 

 
 

 
БЕЛЕШКА ДО УРЕДНИЦИТЕ:     
Американскиот народ, преку УСАИД, има инвестирано преку 500 милиони 
долари во Македонија, започнувајќи од 1993 година. УСАИД имплементира 
проекти кои креираат работни места, ја намалуваат корупцијата и ги 
подобруваат вештините за вработување кај македонските студенти.  Овие 
иницијативи го подобруваат квалитетот на животот и ја поддржуваат македонската 
транзиција кон една стабилна и просперитетна демократија.  УСАИД обезбедува 
економска и хуманитарна помош во преку 100 земји.  За повеќе информации, 
посетете ја веб страницата: http://macedonia.usaid.gov  


